
Ishvaraproktam Panchavimshatimurtikathanam

ஈஶ்வரப்ரோக்தம் பஞ்சவிம்ஶதிமூர்திகத²நம்

(ஶிவரஹஸ்யாந்தர்க³தே ஈஶ்வராக்²யே)

- ஶிவகௌ³ரீஸம்வாதே³ -

தே³வ்யுவாச ।
தே³வ தே³வ மஹாதே³வ கருணாகர ஶங்கர ।
வேதா³ந்தைர்நிர்கு³ணோ தே³வ: கதி²தஸ்த்வம் மஹேஶ்வர ॥ 2॥
த்வல்லிங்க³ம் நிர்கு³ணம் ஸாக்ஷாத்பூஜிதம் முக்திதா³யகம் ।
அமூர்தஸ்யாபி மூர்தத்வம் கத²ம் தே³வ மஹேஶ்வர ॥ 3॥
ஸ்கந்த³ உவாச ।
இதி தே³வ்யா தயா ப்ரு’ஷ்டஸ்துஷ்டோ தே³வ உவாச தாம் ।
ரஹஸ்யம் கோ³பநீயம் தே நாரவ்யேயம் யஸ்ய கஸ்யசித் ॥ 4॥
ஶிவ உவாச ।
ஶ‍்ரு’ணுஷ்வ கி³ரிஜே த⁴ந்யம் மூர்தீநாமுத்³ப⁴வம் மம ।
அமூர்தஸ்யாபி மே லோக ஹேதவே மூர்தய: க்ரு’தா: ॥ 5॥
லிங்க³ம் மே நிர்கு³ணம் ஸாக்ஷாத் பரமாநந்த³தா³யகம் ।
ஸத்³யோஜாதோத்³ப⁴வா: பஞ்ச பஞ்ச தத்புருஷோத்³ப⁴வா: ॥ 6॥
அகோ⁴ரஸம்ப⁴வா: பஞ்ச வாமதே³வப⁴வா: ஶிவே ।
ஈஶாநஸம்ப⁴வா: பஞ்ச தேஷாம் நாமாநி மே ஶ‍்ரு’ணு ॥ 7॥
மஹாலிங்கோ³த்³ப⁴வம்(:)ஶ்ரீமாந் த³க்ஷிணாமூர்திமீ(ரீ)ஶ்வரி ।
ஏகபாத³ம்(த:³)ஸுகா²ஸீநம்(ந:) விக்⁴நேஶாநுக்³ரஹே ரதம்(:) ॥ 8॥
ஸதோ³ப⁴வா மூர்தயோ மீ(மூ:) தத்பூருஷப⁴வா: ஶ‍்ரு’ணு ।
ஸோமாஸ்கந்தோ³ வ்ரு’ஷாரூட:⁴ புரத்ரயவிதா³ரண: ॥ 9॥
சண்டே³ஶ்வராநுக்³ரஹத³காமக்⁴ந: காலதா³ரண: ।
அகோ⁴ரஸம்போ⁴ தே³வி காலதா³ரணத: ப்ரியே ॥ 10॥

க³ஜஸம்ஹரணோ வீரப⁴த்³ரோ பி⁴க்ஷாடநேஶ்வர: ।
கிராதரூபீ கங்கால: கல்யாணாக்ரு’திஸுந்த³ர: ॥ 11॥
வாமதே³வப⁴வா: பஞ்ச மூர்தயோऽமீ(மூ:) கி³ரீந்த்³ரஜே ।
விஷ்ணுசக்ரப்ரதா³தா ச தே³வ: காந்தார்த⁴விக்³ரஹ: ॥ 12॥
கௌ³ரீஸஹாயோ வைகுண்ட²நேத்ரார்ச்யஶ்சந்த்³ரஶேக²ர: ।
ஈஶாநவக்த்ரஸம்பூ⁴தா மூர்தயோऽமீ(மூ:) மமைவ ஹி ॥ 13॥
ஜலத⁴ராந்தகோ நாட்யகோவித:³ காலபை⁴ரவ: ।
ஶரபோ⁴ விதி⁴கோ³விந்த³ஜநகோ நாக³பூ⁴ஷண: ॥ 14॥
அந்த⁴காரிர்விரூபாக்ஷோ விராபோ தி³க³ம்ப³ர: ।
கைலாஸநாத:² கல்பாந்தருத்³ர: கர்பூரஸுந்த³ர: ॥ 15॥
காலாக்³நிருத்³ர: ஶூலாஸித⁴ரோ வ்யாக்⁴ராஜிநாம்ப³ர: ।
பஞ்சவக்த்ரோ வ்ரு’த்³த⁴விப்ரரூபீ ச முநிரூபத்⁴ரு’க் ॥ 16॥
ஷோட³ஶாப்³தா³க்ரு’தி:ஸாக்ஷாத³கோ⁴ராக்³நிநிவாரண: ।
ஜ்வரார்திஶமநோ விஷ்ணுவல்லபோ⁴ ப⁴க்தவத்ஸல: ॥ 17॥
விதி⁴மஸ்தகஸம்ஹர்தா பார்வதீப்ரணயாத்மக: ।
க³ங்கா³த⁴ரஶ்சந்த்³ரத⁴ரோ ம்ரு’க³ஹஸ்தஶ்சதுர்பு⁴ஜ: ॥ 18॥
பூ⁴தேஶ்வர: கோடிருத்³ரமூர்தி:ஶக்திலஸத்கர: ।
பஞ்சப்³ரஹ்மோத்³ப⁴வா:ஸர்வே காமதா:³ ஶாந்தவிக்³ரஹா: ॥ 19॥
ஏவம் த்⁴யாயந்தி யே மூர்தீ: தேஷாம் ஜ்ஞாநம் ப⁴வேச்சி²வே ।
தேப்⁴யோ விஶிஷ்டா தே³வேஶி திஸ்ர:ஸ்யுர்மூர்தயோ மம ॥ 20॥
ஜ்ஞாநதா³ த³க்ஷிணாமூர்தி:ஸச்சித்³ரூபா நிராமயா ।
முநீநாம் ஜ்ஞாநதா³த்ரீ ச மூர்தி: ஸோபநிஷச்ச்²ருதா ॥ 21॥
கைவல்யஶ்ருதிபோ³த்⁴யா ஶ்ரீமூர்திர்மம மஹேஶ்வரி ।
உமாஸஹாயா த்ர்யக்ஷா ச நீலகண்டா² விமுக்திதா³ ॥ 22॥
ஶ்ரீருத்³ரகதி²தா சேயம் ஸபா⁴பதிரிதி ஸ்தி²ரா ।
ஆஸாம்(ஸு)மூர்திஷு சோத்க்ரு’ஷ்டா கைவல்யஶ்ருதித³ர்ஶிதா ॥ 23॥
மூர்தி: பரதரா ஶம்போ⁴ரமூர்தஸ்யாப்யஸங்கி³ந: ।
கல்பயந்தி கதா² ஜோஷம் ஸ்வாதி⁴காராநுரூபத: ॥ 24॥

த்⁴யாயேத ஜ்ஞாநமித்யாகா: ⁴ ஶ்ருதயோ த்⁴யாநகர்மணி ।
ப்ரவ்ரு’த்தாஸ்தா மஹாதே³வி த்⁴யாநமீஶே விமுக்தித³ம் ॥ 25॥
விஷ்ணுப்³ரஹ்மேந்த்³ரருத்³ராணாம் ஜநநீயா பரா ஶிவா ।
ஸைவோமா ப்ரோச்யதே வேதை³ஸ்தயா யுக்தோ மஹேஶ்வர: ॥ 26॥
அஸங்கோ³ऽபி பராநந்த³ஸச்சித்³த⁴ர்மஸுகோ²ऽத்³வய: ।
மாயா ஸா ப்ரக்ரு’திர்ஜ்ஞேயா ஊஸ மாயீ பரமேஶ்வர: ॥ 27॥
தஸ்யாவயவபூ⁴தம் யஜ்ஜக³தே³தத்ப்ரகாஶதே ।
நைவ(நேஹ) நாநாஸ்தி பூ⁴தேப்⁴யோऽப்யதிரிக்தம் ஜக³ந்முநே ॥ 28॥
தபஸைவ மநோஜ்ஞேயம் நிஷ்க்ரியம் ஶாந்தமவ்யயம் ।
அக³ந்த⁴ரஸரூபாதி³ஸ்பர்ஶம் யத்தந்மநோऽதிக³ம் ॥ 29॥
த்⁴யாநத்⁴யேயாதி³ரஹிதம் நிஷ்கலம் தத்துரீயகம் ।
மநோத⁴ர்மோத்⁴யாநவிதி⁴ஸ்தந்மநோऽதிமமம் முநே ॥ 30॥
தத்தஸ்மாத்ஸகலம் ஶம்பு⁴ம் நிஷ்கலம் ஸம்ப்ரபூஜயேத் ।
ஹ்ரு’தா³காஶே பா⁴ஸமாநம் நீவாராம்ஶகணாக்ரு’தி ॥ 31॥
ஜ்வலந்தமநிஶம் வஹ்நிம் தச்சி²கா²யாம் மஹேஶ்வரம் ।
ஆகாஶே நிர்மலே ஶுத்³தே⁴ பா⁴ஸமாநம் ஸுஶீதலம் ॥ 32॥
ஸோமமண்ட³லமாபூர்ணமசலம் த்³ரு’ஷ்டிகோ³சரம் ।
த்⁴யாத்வா மத்⁴யே மஹாதே³வமுமயா ஸஹிதம் ஶிவம் ॥ 33॥
ஶுத்³த⁴ஸ்ப²டிகஸங்காஶம் சந்த்³ரரேகா²வதம்ஸகம் ।
த்ரிலோசநம் சதுர்பா³ஹும் நீலக்³ரீவம் பராத்பரம் ॥ 34॥
த்⁴யாயேந்நித்யம் தா⁴ரணாயா க⁴டிகாபஞ்சகம் முநே ।
ஆதி³த்யமண்ட³லே வாபி ஸோऽஹமித்யபி ஸத்தம ॥ 35॥
ஹிரண்மயஶ்மஶ்ருகேஶம் ஹிரண்மயநக²ம் ஶிவம் ।
ஹிரண்யபா³ஹும் வரத³மம்பி³காபதிமீஶ்வரம் ॥ 36॥
த்⁴யாயேந்நித்யம் ஸதா³ப்⁴யஸ்ய ஸோऽஹமஸ்மீதி பா⁴வயந் ।
ஸ்தா²நேஷ்வேதேஷு விப்ரேந்த்³ர த்⁴யாயேத பரமேஶ்வரம் ॥ 37॥
ஶ்ரீபர்வதம் ஶிர:ஸ்தா²நம் கேதா³ரம் து லலாடகம் ।

வாராணஸீ ப்⁴ருவேர்மத்⁴யே விஜ்ஞேயா த்⁴யாநகர்மணி ॥ 38॥
குருக்ஷேத்ரம் கண்ட²மேதத்ப்ரயாக³ம் குசமுச்யதே ।
சித³ம்ப³ரம் து ஹ்ரு’ந்மத்⁴யமாதா⁴ர: கமலாலய: ॥ 39॥
ஏஷு ஸ்தா²நவரேஷ்வீஶம் பா⁴வயேத்³தே³ஹகே³ஷு ச ।
ஹ்ரு’த³யே ந்ரு’த்யமாநம் மாம் நித்⁴யாயேத த்வயா ஸஹ ॥ 40॥
ஆத்மதீர்தா²நிரதோ பௌ⁴திகம் தீர்த²முத்ஸ்ரு’ஜேத் ।
அத்யல்போऽபி யதா² வஹ்நி: ஶுஷ்கமார்த்³ரம் ச நாஶயேத் ॥ 41॥
த்⁴யாநாப்⁴யாஸஸ்ததா²ல்போऽபி மஹத்பாபம் வ்யபோஹதி ॥
ஈஶ உவாச ।
த்⁴யாநமேதத³க³ஜே விமுக்தித³ம்
சந்த்³ரசூட³சரணஸ்ய கேவலம் ।
யஸ்ய தஸ்ய ஹ்ரு’த³யே வஸதீஶ-

ஸ்தஸ்ய முக்திமஹமேவ தி³ஶாமி ॥ 42॥
॥ இதி ஶிவரஹஸ்யாந்தர்க³தே ஈஶ்வரப்ரோக்தம் பஞ்சவிம்ஶதிமூர்திகத²நம்
ஸம்பூர்ணம் ॥
-॥ஶ்ரீஶிவரஹஸ்யம் । ஈஶ்வராக்²ய:த³ஶமாம்ஶ:।அத்⁴யாய: 47பஞ்சவிம்ஶதிமூர்திகத²நம்
। 2-42॥

- .. shrIshivarahasyam . IshvarAkhyaH dashamAMshaH . adhyAyaH 47 pa nchaviMshatimUrtikathanam

. 2-42..

Notes:

Upon being asked by Devī தே³வீ; Śiva ஶிவ explains about His Manifest Form i.e. Mūrta

மூர்த despite Him being Formless i.e. Amūrtaஅமூர்த.
Śiva ஶிவ describes about His Twenty Five Fold Form i.e. PañcaviṃśatiMūrti

பஞ்சவிம்ஶதிமூர்தி that manifested as each of His Five Aspects/Faces (viz. Sadyojāta

ஸத்³யோஜாத, Vāmadeva வாமதே³வ, Aghora அகோ⁴ர, Tatpuruṣa தத்புருஷ and Īśāna

ஈஶாந multiplied five times.

Proofread by Ruma Dewan

